
　三五十處處處都滿有一富家女父母餓死頭插草標

　上街自鬻被外來男子調戲一言慙甚自撞死有一大

　家少婦見丈夫餓垂死將渾身衣服賣盡只留遮身小

　衣剪髮沿街叫賣無有應者其夫死官差人拉在萬人

　坑中少婦大呼一聲投入坑時當六月滿坑臭爛韓王

　念其節義將粧花紗衣一套救之婦言我夫已死我何

　忍在世飽食晝夜哭三日而死〈出小品〉

是年王杲旣誅其子阿台潜倚虎兒罕　朝議方懸購會

逞加奴仰加奴欺王台老與虎兒罕仇殺阿台亦怨王台

父子縛送其父日夜伺隙報復因叛投逞仰二奴勾北虜

數掠孤山鐵嶺李將軍成梁乃勒兵出塞別將秦得倚馳

而北李平胡馳而南大破賊曹子谷得級千三十九倂獲

喜樂溫河衛指揮使銅印一顆

始仰逞二奴父都督祝孔革爲台叔王忠所戮奪貢勅幷

季勒寨及台以女娶仰加奴卵翼之已加奴等結婚西虜

哈屯慌忽太潛爲嚮導勢漸張欺台老日伺隙修怨會台

子虎兒罕好殘殺部夷虎兒于白虎赤先後叛歸加奴因

盡奪季勒諸寨調兀剌江上夷與虎兒罕搆兵是後仰加

奴等十三寨止遺把吉把太可五寨屬台他如灰扒兀剌

及建州夷各雲翔不受鈐束南關勢漸蹙台竟以憂憤死

--

上嘉台忠　特賜諭祭給采幣四表裏台有子四長虎兒

罕次三馬兎次康古陸次猛骨孛羅而三馬兎早殁康古

陸台奸生子爭分父業爲虎兒罕目攝亡抵逞加奴逞加

奴以女妻之猛骨孛羅母溫姐又北關二虜姝也而故西

虜壻因與虎兒罕借兵黃台吉復季勒諸寨黃台吉陽助

之寔陰收白虎赤等自益已虎兒罕殁則南關勢愈孤

　按女直千古爲肅愼後漢曰挹婁元魏曰勿吉隋唐曰

　靺鞨今稱女直略有三種其極東曰野人女直去塞遠

　歲附海西市開原不入貢亦不寇邊其一東方諸夷之

　爲衛所甚衆而建州領其名幷毛憐曰建州女直卽今

　　　　　　屬其一曰海西女直則開原南北兩關之

　夷並故都督王台部也永樂初挹婁夷來歸置塔山塔

　魯諸衛備外藩宣德四年海西女直始入寇寖勾建州

　剽掠正德閒祝孔革等爲亂阻朝貢至嘉靖初夷酋速

　黑忒捕殺叛夷猛克修貢謹賜金帶大帽其後王台益

　強能得衆居開原東北貢市在廣順關地近南稱南關

　其逞加奴仰加奴居開原北貢市在鎮北關地近北稱

　北關云開原孤懸扼遼肩背東建州西恍惚太二夷常

　謀窺　中國而台介東西二夷閒扞蔽令不得合最忠

　順因聽襲祖速黑忒右都督爲之長東陲晏然耕牧三

